ՀԻՄՆԱՎՈՐՈՒՄ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
1. Կարգավորման ենթակա խնդրի սահմանումը և առկա իրավիճակը 


«Սննդամթերքի անվտանգության պետական վերահսկողության մասին» ՀՀ օրենքի 16-րդ հոդվածի 2-րդ և 3-րս մասերի համաձայն փորձաքննություն կատարելու համար սննդամթերք ներմուծող տնտեսավարող սուբյեկտից գանձվում է փորձաքննության վճար` փորձաքննությունների գնացուցակի համաձայն: Փորձաքննության վճարը փոխանցվում է լիազոր մարմնի հատուկ հաշվին, որը հետագայում փոխանցվում է փորձաքննություն կատարած կազմակերպություններին` յուրաքանչյուր փորձաքննության համար` գնացուցակով սահմանված չափով:

ՀՀ կառավարության 2013 թվականի նոյեմբերի 14-ի N 1228-Ն որոշմամբ հաստատվել է սննդամթերքի անվտանգության պետական վերահսկողության նպատակով փորձարկումների իրականացնող փորձարկման լաբորատորիաների մրցույթով լիազորման կարգը՝ համաձայն որի հաստատվել է լաբորատոր փորձարկումների (փորձաքննությունների) տեսակները և գնացուցակը: Նույն որոշմամբ սահմանված կարգով շրջանակային համաձայնագրեր են կնքվել այն կազմակերպությունների հետ, որոնք պետք է կատարեն ներմուծվող սննդամթերքի լաբորատոր փորձարկումներ (փորձաքննություններ):

ՀՀ կառավարության 2019 թվականի ապրիլի 25-ի N 481-Ն որոշմամբ Հայաստանի Հանրապետության կառավարությանը ենթակա սննդամթերքի անվտանգության տեսչական մարմնի «Ներմուծվող սննդամթերքի և (կամ) կենդանական ծագման մթերքի լաբորատոր փորձաքննության  վճարներ» ծրագրի  արտաբյուջետային հաշվի միջոցների եկամտային մասը կազմում է 86,248.0 հազ․ դրամ, որից 2019 թվականին  19,589․6 հազ․ դրամը վճարվել է 2018 թ․-ից մնացած պարտքը։ Արդյունքում մնացած 66,658.4 հազ․ դրամը չի բավարարում ամբողջ տարվա ընթացքում ներմուծվող սննդամթերքի լաբորատոր փորձաքննությունների վճարման համար:
 2019 թվականի նոյեմբերի 1-ի դրությամբ ներմուծվող սննդամթերքի լաբորատոր փորձաքննությունների  գումարը արդեն իսկ կազմում է 105,967.8 հազ․ դրամ, և մնացած 66,658.4 հազ․ դրամը հատկացվել է փորձաքննություն կատարած կազմակերպություններին և գոյացել է պարտք հավելյալ 39,309.4 հազ․ դրամի չափով:

Հիմք ընդունելով նախորդ տարվա  նոյեմբեր-դեկտեմբեր ամիսների փորձը՝ նախատեսվում է, որ 2019 թվականի նոյեմբեր-դեկտեմբեր ամիսներին ևս լաբորատոր փորձաքննությունների  գումարը կկազմի մոտավորապես 40,000․0-41,000․0 հազ․ դրամ: 
 «Սննդամթերքի անվտանգության պետական վերահսկողության մասին» ՀՀ օրենքի 16-րդ հոդվածի 3-րդ մասի համաձայն տեսչական մարմինը հանդիսանում է միջնորդ գործոն, որի միջոցով տնտեսվարող սուբյեկտները յուրաքանչյուր փորձաքննության համար գնացուցակով սահմանված չափով վճարը փոխանցում են փորձաքննություն կատարած կազմակերպություններին: Այս դեպքում անհրաժեշտ է տեսչական մարմնի օրենքով սահմանված հատուկ հաշվի սահմանաչափը ընդլայնել:

Արդյունքում, Սննդամթերքի անվտանգության տեսչական մարմնի  ներմուծվող սննդամթերքի լաբորատոր փորձաքննությունների  գումարների օգտագործման ուղղությունների՝ 2019 թվականի նախահաշվի եկամտային մասում նախատեսվում է ավելացնել ևս 80,000.0 հազ. դրամ:

2. Կարգավորման նպատակը 

Նախագծի ընդունման նպատակն է Հայաստանի Հանրապետության կառավարության կողմից սահմանված դեպքերում ներմուծվող սննդամթերքի փորձարկումներ (փորձաքննություններ) կատարած կազմակերպություններին շրջանակային համաձայնագրով սահմանված կարգով և չափով արտաբյուջետային հաշվից վճարումներ կատարելը:
3. Ակնկալվող արդյունքը

Նախագծի ընդունման արդյունքում ակնկալվում է լաբորատոր փորձարկումներ (փորձաքննություններ) կատարած կազմակերպություններին կատարած աշխատանքների դիմաց արտաբյուջետային հաշվից կատարել վճարումներ՝ շրջանակային համաձայնագրով սահմանված կարգով և չափով:
4. Նախագծի մշակման գործընթացում ներգրավված ինստիտուտները և անձինք
      Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի և Սննդամթերքի անվտանգության տեսչական մարմնի կողմից:

Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՊԵՏԱԿԱՆ ԲՅՈՒՋԵՈՒՄ ԵՎ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ

ՄԱՍԻՆ

  «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների և ծախսերի էական ավելացում կամ նվազում չի նախատեսվում:
Տ Ե Ղ Ե Կ Ա Ն Ք
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ 
«Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:
